
Salmai girje.



21 Du gittet aigom, go munji don vastedik; ja
munji besstujubmen don šaddik.

22 Dat gæđgge, maid hufsijægjek hilggu, šaddam
læ oaivvečiekgæđggen. Matth. 21, 42. ap. d. 4, 11. Ef. 2, 20. 1 Petr. 2, 7.


23 Hærrast dat læ dakkujuvvum, ovdulaš dat læ
min čalmidæmek oudast.

24 Dat de læ bæivve, maid hærra læ dakkam; avvodækkop
ja illodækkop mi dam sist. 
Es. 49, 8. . . alm. 19, 7.


25 Hærračam, bæste! hærračam, adde, atte burist
gævva!

26 Buristsivneduvvum lekkus dat, gutte boatta hærra
nabmi! mi buristsivnedæp din hærra dalost. 
Matth. 21, 9; 23, 39.


27 Hærra læ Ibmel, ja son addi čuovgasen migjidi
saddat; čadnat basseoaffarid altar čoarvvai.[1] 
2 Mosesg. 29, 12. 3 Mosesg. 4, 18.


28 Muo Ibmelam don læk ja du ramedet aigom;
muo Ibmelam! du aledet aigom. 
Sal. 31, 15.


29 Ramedækket hærra, dastgo son læ buorre, dastgo
aǥalaǯǯat bissta su armogasvuotta.




119. Salma.




Dat basse lavllo duođašta Ibmel sani hærvasvuođaid ja
famoid, sin audogasvuođa, guđek rieftes lakkai daiguim mænnodek;
su halidæmes ja ilos alelassi dai boft oapestuvvut,
nannijuvvut ja jeđđijuvvut. Dam son sardno 22 juokkoi, juokkehaǯast
læ 8 værsa, hebræalaš bogstavai loǥo ja asatume mield.

1 Audogasak si, gæi gæidno læ laittemættom, guđek
hærra laǥa mield vagjolek. 
Sal. 1, 1. .; 112, 1.


2 Audogasak, guđek su duođaštusaid duokkenæsek
dollek, guđek obba vaimostæsek su occek,

3 guđek verid æi daǥa, mutto vagjolek su gæinoid.

4 Asatam don læk du bakkomidad, atte olbmuk viššalet
daid doallat galggek.




	↑ dat læ: dassači go dat šadda njuvvujuvvum, ja vara altar čoarve ala riškotuvvu.

